
РЕПУБЛИКА МАКЕДОНИЈА

МИНИСТЕРСТВО ЗА ТРУД И СОЦИЈАЛНА ПОЛИТИКА

П Р Е Д Л О Г - З А К О Н

за  изменување и дополнување на Законот за заштита на децата,

по скратена постапка
Скопје, јули 2017 година
ВОВЕД

I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА ДОНЕСУВАЊЕ
Во Република Македонија заштитата на децата  како област е уредена со Законот за заштита на децата (“Службен весник на Република Македонија” бр. 23/13, 12/14, 44/14, 144/14,  10/15 , 25/15, 150/15, 192/15 и 27/16).
Во предлог на законот направени се интервенции од примената во праксата како и по барање на родители, со цел олеснување на постапката пред првостепените органи, центрите за социјална работа,  при продолжувањето  на правото на посебен додаток за дете со специфични потреби кое има пречки во телесниот или менталниот развој или комбинирани пречки во развојот, за кое Наод, оцена и мислење за потребата од остварување на посебен додаток дава стручен орган за оцена на видот и степенот на попреченоста на лицата во менталниот или телесниот развој, и кое е со траен наод.  
Наведените причини ја наметнаа потребата од донесување на овој закон.
II. ЦЕЛИ, НАЧЕЛА И ОСНОВНИ РЕШЕНИЈА

Законот чие донесување се предлага, се заснова на истите начела на кои е заснован и основниот текст на Законот за заштита на децата.

Законот ги содржи и основните решенија на измените кои се содржани во Предлог на Законот.
 III. ОЦЕНКА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОН ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА

Спроведувањето на овој закон не  предизвикува  финансиски последици врз  Буџетот на Република Македонија и другите јавни финансиски средства .
IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИН НА НИВНО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ

За спроведување на овој закон, не се потребни дополнителни финансиски средства од Буџетот на Република Македонија.
 V. СКРАТЕНА ПОСТАПКА ЗА ДОНЕСУВАЊЕ НА ЗАКОНОТ ЗА ЗАШТИТА НА ДЕЦАТА

Со оглед на тоа што не се работи за обемен и сложен закон, согласно член 170 од Деловникот на Собранието на Република Македонија („Службен весник на Република Македонија” бр. 91/08 и 119/10) се предлага овој закон  да се донесе по скратена постапка.

ПРЕДЛОГ НА ЗАКОН ЗА ИЗМЕНУВАЊЕ И  ДОПОЛНУВАЊЕ НА

ЗАКОНОТ ЗА ЗАШТИТА НА ДЕЦАТА

Член 1

Во Законот за заштита на децата  („Службен весник на Република Македонија” бр. 23/13, 12/14, 44/14, 144/14, 10/15, 25/15, 150/15, 192/15 и 27/16), во членот 48  по ставот (5) се додава нов став (6), кој гласи:

„ (6) По исклучок на ставот (5) за дете кое е со траен наод барање за продолжување на правото на посебен додаток  за наредната година  не се поднесува.“

Ставот (6) станува став (7).

Член 2

 Овој закон влегува во сила со денот на објавувањето во „Службен весник на Република Македонија”, а ќе отпочне да се применува од 1 јануари  2018 година. 
ОБРАЗЛОЖЕНИЕ

НА ПРЕДЛОГОТ НА ЗАКОНОТ ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ЗАШТИТА НА ДЕЦАТА

I. ОБЈАСНУВАЊЕ НА СОДРЖИНАТА НА ОДРЕДБИТЕ НА ПРЕДЛОГОТ НА ЗАКОНОТ:
Предложеното изменување и дополнување на Законот за заштита на децата содржи решенија со кои се врши изменување и дополнување на одредбите во Законот во делот на  правото на посебен додаток, со цел олеснување на постапката пред првостепените органи, центрите за социјална работа,  при продолжувањето  на правото на посебен додаток за дете со специфични потреби кое има пречки во телесниот или менталниот развој или комбинирани пречки во развојот, за кое Наод, оцена и мислење за потребата од остварување на посебен додаток дава стручен орган за оцена на видот и степенот на попреченоста на лицата во менталниот или телесниот развој, и кое е со траен наод.  

Со член 1  се интервенира во членот 48  од Законот со додавање на нов став (6) со кој  се предлага исклучок  од ставот (5) на членот 48 со тоа што кај правото на посебен додаток, за дете кое е со траен наод за наредната година да не се поднесува   барање за продолжување на правото на посебен додаток.  
Со членот 2 се уредува влегувањето во сила на Законот и неговата  одложна примена од 1 јануари 2018 година.

II. МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ

Решенијата содржани во одредбите од овој закон се меѓусебно поврзани и истите се однесуваат на иста правна работа.

III. ПОСЛЕДИЦИ КОИ ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА

Со предложеното изменување и дополнување на Законот, се олеснува постапката пред првостепените органи, центрите за социјална работа,  кај користењето на правото на посебен додаток со тоа што за дете кое е со траен наод за наредната година да не се поднесува   барање за продолжување на правото на посебен додаток.  
ТЕКСТ НА ОДРЕДБИТЕ ОД ЗАКОНОТ ЗА ЗАШТИТА  НА ДЕЦАТА КОИ СЕ МЕНУВААТ
Член 48

(1) Правото за заштита на деца се остварува од првиот ден на наредниот месец по поднесувањето на барањето, освен за еднократната парична помош за новороденче и за родителскиот додаток за дете. 

(2) Барањето за остварување на правото на еднократна парична помош за новороденче со потребната документација се поднесува до надлежниот центар за социјална работа, најдоцна до наполнети три месеци живот на детето, а за посвоено дете најдоцна до три месеци од заведувањето на посвоеното дете во книгата на родените.

(3) Барањето за остварување на правото на родителски додаток за дете со потребната документација се поднесува до надлежниот центар за социјална работа, најдоцна до наполнети три месеци живот на детето и правото на родителски додаток за дете се остварува од денот на раѓањето на детето.

(4) Редоследот на раѓањата на децата кај правото на родителски додаток за дете се утврдува спрема бројот на живи деца на мајката утврдени во однос на денот на поднесување на барањето за остварување на правото на родителски додаток за дете, спрема датата и часот на раѓањата запишани во матичната книга на родените, кој редослед се утврдува на ист начин и во случаите кога мајка ќе роди повеќе деца одеднаш.

 (5) Барањето за продолжување на правото на детски додаток,  посебен додаток и родителски додаток за дете за наредната година се поднесува до 31 март во таа година. 

(6) Доколку барањето за продолжување на правото на детски додаток, посебен додаток  и родителски додаток за дете е поднесено после рокот утврден во ставот (5) на овој член, барателот ќе се стекне со продолжување, односно користење на правото првиот ден на наредниот месец од месецот во кој е поднесено барањето за продолжување на правото.

